
Bilete på framsida frå toppen: (1) Brusteinsball. Foto: Thor Hauknes (2) Frå
Storhammer. Foto: Teaterlaget   (3) Leikarringen dansar opp Karl Johan.

Foto: Anbjørg Myhra Bergwitz  (4) Dugnad på Røkleivhytta.  Foto: Terje
Svindseth (5) Sentrumsløpet. Foto: Samuel Hafsahl.

Til venstre: Leikfest 1. november . Foto: Thor Hauknes



I 2025 la vi jubileumsåret 2024 bak oss. Vi hadde færre fellestilstellingar enn året før, men

aktiviteten i laget og lagslokala var likevel høg. 

2025 var året då Bondeungdomslaget utnemnde fire nye heidersmedlemmer: Kari Bjørke,

Gunnvald Grønvik, Terje Svindseth og Tormod Bønes.  Som resten av heidersfolka våre er dette

personar som har gjort ein stor innsats både gjennom verv og annan aktivitet i ulike delar av

organisasjonen. «Kvar på sin måte har desse fire vore svært viktige for oss, og vi hadde ikkje vore

der vi er utan dei!» som styreleiar Astrid Marie Grov oppsummerte oppnemninga i samband

med markeringa for dei i oktober. 

Samtidig var 2025 året vi brått mista to heidersfolk: Tormod Bønes døydde 4. juni og Olaf

Allmenningen 11. juni. Begge har i fleire tiår gjort ein ekstraordinær innsats og er djupt sakna.

Bondeungdomslaget  var til stades i begge gravferdene og i minnestundene. 

Lagslokala er ein berebjelke for aktiviteten vår. I 2025 byrja vi arbeidet med å oppgradere  

foajeen, og i august vart det gjennomført eit stort løft. Den største endringa er at det er lagt inn

akustikkplater i taket i heile lokalet, og det elektroniske anlegget har blitt oppdatert. Foajeen

har med dette både fått betre akustikk og lysforhold, noko  har fått gode tilbakemeldingar på

frå medlemmene våre. Vi held fram med å pusse opp foajeen i 2026, og skal få på plass

møblering og utsmykking. Målet er at foajeen i større grad kan bli eit opphaldsrom, og

understreke identiteten vår både for medlemmer og eksterne. 

Særlaga våre var også svært aktive i 2025. Leikarringen held fram med nybyrjarkurs og aktivitet

også på onsdagar. Som i fjor hadde dei ei god auke både i medlemstal og deltakarar på

øvingane. Songlaget hadde som tidlegare år konsert både i juni og desember, og Teaterlaget

hadde to framsyningar, også i juni og desember. Alle tre kulturlaga deltok på Kven veit og stilte

med underhalding på feiringa av dei nye heidersmedlemmene i oktober. Medlemmer av

Idrottslaget deltok på mange stemne, var med å arrangere fleire sjølve, og Sentrumsløpet

hadde igjen ny påmeldingsrekord. 

Foajeoppgraderinga førte til høgare utgifter, men vi fekk heldigvis dekt godt inn med stønad

frå Oslo Nye Sparebanks fond og Oslo kommune. Ser ein inntektene og utgiftene samla, endar

vi på eit resultat som i 2024. 

Ved utgangen av 2025 var det til saman 6 tilsette på lagskontoret. Hausten 2025 sa

organisasjonsrådgjevar i BUL og arrangementsansvarleg i Idrottslaget opp stillingane sine, som

fører til at vi i 2026 vil få større endringar i administrasjonen. 

1 .  INNLEI ING

*Betalande medlemmer, og livsvarige og heidersmedlemmer per 31.12.

2 .  M E D L E M M A R

2.1 Medlemstal*

MEDLEMSTAL

Medlemsutvikling
Medlemstalet i Bondeungdomslaget har dei siste fem åra hatt ei jamn stiging. Særlig i Leikarringen

har det vore ein god auke, medan det i dei andre særlaga har det vore relativt stabilt i perioden.

Det er ikkje jobba aktivt med medlemsrekruttering frå hovudlaget i  2025. 

2.2 Nye heidersmedlemmer 

I 2025 utnemnde BUL 4 nye heidersmedlemmer: 
Kari Bjørke 
Gunnvald Grønvik 
Terje Svindseth
Tormod Bønes 

Ved utgangen av 2025 har Bondeungdomslaget i Oslo 9 heidersmedlemmer. 



Grunngjevingar for nye heidersmedlemmer 

Gunvald Grønvik 
Gunnvald har vore medlem i BUL Oslo sidan 1959 og er framleis aktiv medlem i Leikarringen.
Han forstår prosjektet BUL og har vore medlem i lagsstyret, og var som leiar av forretningsstyret
avgjerande for omdanninga av forretningane til eit aksjeselskap. 

Kari Bjørke 
Kari har vore medlem i BUL Oslo sidan 1988. Ho har ikkje vore aktiv i noko særlag, men har vore

innom det meste av styre og nemnder. Ho har vore medlem av lagsstyret og vore lagsleiar,  og

ho er framleis leiar av Rådet.  Ho har også vore til stor hjelp når det kjem til rådgjeving om

problem som har oppstått i organisasjonen. 

Terje Svindseth 
Terje Svindseth har vore medlem av Teaterlaget og BUL sidan slutten av 1990-åra. Han har sidan
då tatt på seg fleire tunge tillitsverv. Terje var lagsleiar i til saman 12 år, også i periodar med
tronge økonomiske tider, covid og utskiftingar på kontoret. Han har vore ei uvurderleg kraft i
moderne tid. 

Tormod Bønes 
Tormod Bønes byrja i BUL i 1969 og har særleg vore aktiv i Idrottslaget, der han deltok i fleire
veteranmeisterskapar. Han har også vore avgjerande for Røkleivhytta som leiar av hyttestyret
fram til 2025, både i form av praktisk arbeid, møte med leigetakarar og med kompetanse og
kunnskap.  

6 av 9 heidersmedlemmer på feiringa i oktober.
 Foto: BUL

Dei fire nye heidersmedlemmene på årsmøte 2026.
 Foto: BUL

2.3 Medlemsfordeling

6Fornuft og følelser, Teaterlaget juni 2025. Foto: Teaterlaget



3 .  K U L T U R -  O G  I D R E T T S A K T I V I T E T A R
3.1 Særlaga
Idrottslaget

Idrottslaget hadde eit aktivt år og stilte med
deltakarar og som arrangør på fleire stemne
og arrangement.

I februar arrangerte IL, saman med fleire
andre, NM innandørs i friidrett i Bærum. 30
utøvarar deltok.  På  UM innandørs i
Ulsteinvik i mars var 31 BUL-medlemmer
med. 

Sentrumsløpet gjekk av stabelen 26. april og
hadde ny rekord med 16 969 påmelde. 10 km
var utseld i god tid før løpet. 

Saman med SK Vidar arrangerte IL
Bislettleikane for 6-12-åringar på Bislett
stadion 21. mai. På friidrettsskulen for barn i
juli og august var det til saman 179
deltakarar,  ein markant auke frå 2024. 

IL deltok med fleire dugnadstimar på Barnas
Bislettdag, Bislett Games og Jentemila,  
arangement i regi av Bislettalliansen.

I sommarhalvåret deltok IL på fleire store
konkurransar og meisterskapar, nasjonalt og
internasjonalt, som NM i friidrett, U20-EM i
Finland, Holmenkollstafetten og Junior-NM i
Bergen 

25.  oktober arrangerte IL KM i hopp utan
tilløp i Teatersalen, og det årlege julestemnet
vart arrangert i november, med god
deltaking. 

BVT-gruppa stilte med både handballag og
fotballag på Landsturneringen i Bergen, med
gull til begge. Dei deltok også i Vivil-leikane
og i seriespel. Fleire av medlemmene i BUL
UNG har gått vidare til fotball- eller
handballgruppa.  

Idrottslaget bidrog med frivillige og
arbeidskraft på Bislett Games i mai og KK-
mila i september

Som tidlegare år hadde Teaterlaget to
framsyningar i 2025. 

I juni viste dei ein versjon av Jane
Austens Fornuft og følelsar, med manus

av Kate Hamill. Manuset vart omsett til
nynorsk av Håvard Thorsby og Terje
Svindseth. Pia Louise Edvardsen hadde
regi på framsyninga. Jøran Normann var
teknikar. 

Når faren døyr, mister søstrene
Dashwood både formuen og heimen.
Som kvinner er ekteskap deira einaste
moglegheit for eit økonomisk stabilt liv.
Framsyninga følgjer den fornuftige
Elinor og den lidenskaplege og
romantiske Marianne i jakta på kjærleik i
England på slutten av 1700-talet.
Tal på besøkande: 154

Teaterlaget

Frå NM på Askøy 2025. Foto: IL i BUL



Songlaget har hatt eit godt år, sjølv om
det har vore litt mindre aktivitet enn dei
to siste åra. 

Koret er framleis  svært nøgd med
dirigent Knut Kristian Mohn og utviklar
seg stadig musikalsk. 

Også i 2025 hadde Songlaget to
konsertar. Sommarkveld over fjell og sti i
Teatersalen 15. juni og  Heim til jol i 

Sagene kirke 4. desember. Begge
konsertane hadde godt med publikum, og
julekonserten vart til og med utseld.  Som
tidlegare år var det generalprøve og konsert
på Diakonveien Omsorg +. 

I mars og oktober hadde Songlaget seminar
i Teatersalen/Nynorskens hus.

Som tidlegare år bidrog Songlaget med
korsong til Brusteinsballet på
Universitetsplassen. 

Medlemmar frå Songlaget deltok som
frivillige under Sentrumsløpet og på dugnad
på Nedre Blindern Gård. 
  
Koret deltok med underhalding på feiringa
av nye heidersmedlemmer i oktober, og
stilte med lag på Kven Veit. 

 Frå Storhammer, hausten 2025 Foto: Teaterlaget

Songlaget

Hausten 2026 sette Teaterlaget opp
krimparodien Storhammer. Framsyninga

vart spela med to sett, med tre
skodespelarar som spela i begge. Tidlegare
teaterlagsmedlem Aila Eckhoff Sinober,
som også har skrive manus, hadde regi.
Jøran Normann var teknikar. 

Året er 1949. Staden er Lillehammer Hotell.
Det er snart jul, og innlandsbyen skal
brukast som location i ein stor Hollywood-
produksjon. Så blir ein av dei tilsette på
hotellet drepen, og politikvinna Mona
Hauge blir sendt til Lillehammer frå Oslo
politikammer. I framsyninga møtte
publikum eit variert galleri av tilsette og
gjester på hotellet. Alle har noko å skjule,
dei er berre ikkje så veldig flinke til det. 
Tal på besøkande: 215 

Teaterlaget var med på Kven veit  og

deltok med innslag på feiringa av nye
heidersmedlemmer 26. oktober 

Leikarringen

Songlaget på Brusteinsballet 2025. Foto: Thor Hauknes

Leikarringen hadde stor aktivitet også i
2025.  Tysdagar er det øvingar i BULder og
Brak og  Songdansgruppa, i tillegg til
vanlege øvingar. Onsdagar er det
grunnkurs og Open sal. Søndansen har
øving omlag ein gong i månaden.
Tysdagsøvingane hadde eit variert
program, og det er jamt godt med folk på
øvingane. Leikarringen har dei siste åra
hatt ein jamn medlemsauke. 

Frå Leikfest 1. november. Foto: Thor Hauknes.

Målnemnda hadde ikkje eigne

arrangement i 2025, men som tidlegare år

var dei medarrangør på Nynorsk

inspirasjonsdag (9. september) og Norsk

målstemna (4.-5. oktober). Saman med

Samlagsrota, BUL og fleire var målnemnda

med å arrangere forfattarkveld med Brit

Bildøen i Teatersalen 12. november. 

9

Målarbeid

Gjennom året har målnemnda hjelpt

einskildpersonar og lag med omsetjing

og/eller korrektur.  Det er også

undersøkt om nynorskroboten til NTB

kan vera til hjelp for BUL og særlaga.

Kostnaden er relativt høg, så det er

ikkje gått vidare med saka i

inneverande år. 

BUL jobbar aktivt med at all ekstern

informasjon på nettsider og sosiale

media skal vere på (god) nynorsk.

Lagskontoret støttar Idrottslaget i dette

arbeidet, medan dei andre særlaga gjer

det meste sjølv, med støtte frå

Lagskontoret der det trengst.  

I 2025 laga, og vedtok lagsstyret ein

språkprofil som særlaga og medlemmer

kan nytte i arbeidet sitt. 

Kurshaldarkurset, som starta i 2024, vart

ferdig gjennomført i 2025. 

Arrangementa 17. mai blei som vanleg

gjennomførte med åtgaum. Som tidlegare

år var det dans opp Karl Johan, med

omtrent 150  dansarar, framsyning på

Ensjøtunet og Brusteinsball. Andre

arrangement var Lønningspols i

september og tradisjonell Leikfest 1.

november. 

Leikarringen deltok på Landskappleiken

og Oslokappleiken med fleire lag i

lagdans. Mange medlemmer deltok også i

pardans og ulike spelklasser. Eitt lag og

fleire medlemmer deltok på

Distriktskappleiken. Medlemmer frå

Leikarringen deltok på Vinterkappleiken

på Rauland. 6 medlemmer deltok også på

Isleik i juli.  

Leikarringen deltok med eit lag i Kven veit
og medlemmer deltok med dans på

feiringa av heidersmedlemmer 

Frå forfattkvelden med Brit Bildøen og Marta Norheim
i november 2025. Foto: BUL

God stemning på Brusteinsballet 2025. Foto: Thor Haukås 

Som tidlegare år byrja året med Ein dag i
Nynorskens hus, ei vandreframsyning i

lagslokala om norsk språkhistorie. Det er del 1

av 2 av konseptet Møt Nynorskens hus, som

er i regi av Den mangfaldige scenen (DMS),

med hjelp frå BUL. Framsyninga ligg under

Den kulturelle skulesekken og er eit tilbod til

alle 6.-klassingar i Oslo. Fleire hundre elevar

var  innom Rosenkrantz’ gate 8  i perioden.  

Leikarringen, Songlaget og Teaterlaget stilte

med  lag  på Kven veit. Tre rundar vart

gjennomført i perioden januar–mars. 

Sentrumsløpet vart gjennomført 26. april.

Lagskontoret hjelper til med arrangementet,

og fleire medlemmer, også utanom

Idrottslaget, deltok som frivillige. 

17. mai dansa Leikarringen opp Karl Johan før

barnetoget, og det var Brusteinsball på

Universitetsplassen frå klokka 18.14. 

-

3.2 Tilskipingar og andre hendingar i laget
Sundag 26. oktober inviterte vi til feiring

av dei nye heidersmedlemmene på

Kaffistova. Leikarringen, Songlaget og

Teaterlaget stilte med underhalding.

Tormod Bønes, som gjekk bort i juni, var

representert ved næraste familie. 

12. november arrangerte BUL, saman

med Samlagsrota, Målnemnda  og fleire

forfattarsamtale med Brit Bildøen.

Julegrauten vart arrangert onsdag 17.

desember. Det var  graut, quiz og besøk

av julenissen.  I jubileumsåret 2024

utvida vi julegrauten med å ha

juleverkstad på Lagsrommet. Dette var

veldig populært, så vi inviterte til

juleverkstad på julegrauten også i 2025.

Det var ca. 100 store og små som deltok,

i all hovudsak frå Idrottslaget. 

Jakob Sande-kveld april. Foto: Tori F. Halvorsen.

Frivillige frå BUL på Sentrumsløpet 2025. Foto: BUL  

17.

17.

21.

Dans opp Karl Johan (Leikarringen /

BULder og Brak / Oslo kommune)

Brusteinsball (Leikarringen og

Songlaget)

Bislettleikane (SK Vidar/IL)

Mai

13.- 31.

29.

“Ein dag i Nynorskens hus” (DMS og BUL)

Første runde av Kven veit (NU)

Januar

19.

21.-23. 

Andre runde av Kven veit (NU)

NM innandørs (SK Vidar/IL, IK Tjalve,

Oslo Friidrettskrets)

Februar

14.

6.

11.

12.

17.

26.

Årsmøte i Leikarringen 

Årsmøte i Songlaget 

Årsmøte i Idrottslaget

Tredje runde av Kven veit (NU)

Årsmøte i Teaterlaget 

Årsmøte BUL 

Mars

26.  Sentrumsløpet (IL)

April

4.

7 --13.

11.-12.

15.

23.- 30 

 

Planleggingsmøte  (BUL)

“Fornuft og følelsar”  (TL)

Bislett games  (IL/Bislettalliansen) 

“Sommarkveld over skog og hei” (SOL)

BUL Friidrettsskule (IL)

Juni

24 -27  BUL Friidrettsskule (IL)

August

15.

25.

26

Leiarmøte (BUL)

KM i hopp utan tilløp (IL)

Feiring av heiderslagsmedlemmer

(BUL)

Oktober 

1.

5.

12.

29

Leikfest (LR)

Planleggingsmøte (BUL)

Forfattarkveld med Brit Bildøen 

Julestemne (IL)

November 

4.

16.-12

17.

“Heim til jol”  (SOL)

“Storhammer” (TL)

Julegraut (BUL og IL)

Desember

Under er ei oversikt over tilskipingar i regi av BUL med særlag, arrangement der særlaga har vore
medarrangør, og andre arrangement BUL har deltatt på i lokala våre .

Tilskipingar i utheva skrift er i regi av BUL, i kursiv er arrangement der BUL har vore medarrangør.

3.3 Aktivitetskalender 2025

Feiring av heidersmedlemmer 26. oktober. Foto: BUL

1.- 4.

 

BUL Friidrettsskule  (IL)

Juli 

KM i hopp utan tilløp i Teatersalen 23. oktober. 

Foto: BUL 11



2025 2024 2023

Innlegg 21 20 16

Arrange-
ment

27
nytt i
2025

nytt i
2025

2025 2024 2023

Face-
book

873 848
ikkje

tilgjeng-
eleg 

Lagskontoret har drive informasjonsarbeid gjennom heile året. Det er bruka nettsider,
nyheitsbrev, Facebook og e-post-utsendingar gjennom styreweb for å informere om
arrangement og andre organisasjonsrelevante tema. Mykje informasjon til medlemmene går
også via særlagsleiarane (særleg Leikarringen, Songlaget og Teaterlaget.) 

I 2025 starta Lagskontoret å bruke kalenderfunksjonen på nettsidene våre meir aktivt. Både
øvingar, konsertar, framsyningar osb. er lagt inn. Vi tilbyr også eksterne som leiger Teatersalen
og lagsromma å ha arrangementa sine i kalenderen på nettsidene våre. 
Skjermane i Rosenkrantzgate blir brukt til å informere om lagsaktivitet. Vi tilbyr også dette til
eksterne leigetakarar som har publikumsretta arrangement. 

Logoen til BUL fekk ei digital oppgradering av grafisk designar, i dialog med lagskontoret og
lagsstyret. BUL har fleire fysiske variantar av logoen vår på t.d. lagsfana, glasmåleri og tavla
som heng i foajeen. Då vi gjekk over til å vere på nett, vart logoen digitalisert. Denne digitale
varianten har vi brukt fram til nå, men han er dessverre av låg digital kvalitet. Den
oppgraderte logoen er noko forenkla og vi har fått gode digitale filer både i farge og svart og
kvitt som kan brukast på dei fleste flater.
 
Dei ulike særlaga brukar ulike plattformer for informasjonsarbeid både internt og eksternt.
Dei organiserer sjølve nettsidene sine, og sosiale media. 

4 .  I N F O R M A S J O N S A R B E I D

Aktivitet på nettsidene (BUL.no)

Følgjarar på Sosiale media

Oppdatert logo i farge og svart versjon 

Oppgradert foaje med betre lys og akustikk-

tilhøve   

5 .  E I G E D O M M A R  O G  D R I F T
Lagslokala i Rosenkrantz’ gate 8
Lagslokala i Rosenkrantz’ gate 8  (Teatersalen og Lagsrommet) er framleis mykje bruka, både

til lagsaktivitet og av eksterne leigetakarar. Det er lagsaktivitet i lokala kvar kveld frå måndag

til torsdag (Teaterlaget, måndag, Leikarringen tysdag og onsdag, Songlaget torsdag), og

fleire helgar i løpet av året. DMS nyttar lokala fast 3 ettermiddagar kvar veke, i tillegg til

nokre helgar og på dagtid. Idrottslaget nytta som tidlegare år lokala før og under

Sentrumsløpet og arrangerte  også kretsmeisterskap i hopp utan tilløp i Teatersalen 25.

oktober. BUL hadde også nokre arrangement gjennom året. 

Den Mangfaldige Scenen leigde også i 2025 kontorlokale i
2. høgda.

Særlaga, kontoret og Den mangfaldige scenen har kvart
halvår eit fellesmøte der dei går gjennom bruken av
lagslokala neste halvår. Dette fungerer godt. 

I august vart fyrste del av oppussinga av foajeen
gjennomført. Som del av dette arbeidet fekk foajeen ny
måling, det elektriske anlegget vart oppgradert, og det vart
betre lystilhøve. Det vart også lagt akustikkplater i taket.
Arbeidet vart noko forseinka, men var ferdig i byrjinga  av
september, så det forstyrra lite av lagsaktiviteten. 

Utleige av Teatersalen og Lagsrommet 
Det er om lag lik ekstern utleige av lagslokala som i fjor, og litt mindre enn i 2023. Kveld og helg er
framleis dei mest attraktive tidspunkta å leige hos oss,. Det er framleis god kapasitet på dagtid, men
det er ikkje jobba strategisk med å auke utleigeaktiviteten. 
Det er brei variasjon av leigetakarar som brukar lokala. Det er mykje kulturaktivitet (konsertar,
framsyningar osb), men også festar, kurs, større politiske og organisatoriske møte med meir.
Lagskontoret jobbar kontinuerleg med å gi god informasjon om utleige på nettsidene. 

Frå vigsle i Teatersalen, juli 2025 Foto: Privat Frå vigsle i Teatersalen, juli 2025 Foto: Privat

I 2025 hadde Bondehytta 14 eksterne utleiger og 10

interne besøk (dugnadar og medlemmer på tur). Det

var også noko besøk utanom. 

 

På grunn av skade var det lite aktivitet i styret fram til

mai, men vi gjennomførte dugnad i august. Vi hadde

ingen større oppgraderingar på hytta.

I desember kjøpte vi inn stillas, som har vore eit

ynskje i mange år. Stillaset blei frakta inn til hytta

med helikopter. 

Bondehytta 
Styret i Bondehytta: Rune Bergwitz (leiar), 
Klas Ekeland og Anne Cathrine Johansen 

Røkleivhytta 

Både Tormod Bønes og Olaf Allmenningen døyde brått i juni. Eit stort tap for organisasjonen

og for arbeidskapasiteten i hyttestyret. Sveinung Helgheim vart vald til leiar på styremøte 21.

august, men det vart ikkje supplert inn med fleire styremedlemmer. Lagskontoret har hjelpt

ved behov. Arne Nordvi har hjelpt til med styring av, og har vidareført kompetanse om, det

elektriske anlegget. 

Frå august var hytta utleigd til ein fast leigetakar som bur på hytta i vekedagane. Leigetakaren

har vore til stor hjelp i den særskilde situasjonen etter dei to dødsfalla. Leigetakaren har sett

kva det er behov for å gjere på hytta, og har også tatt seg av tilsyn etter utleige. 

Det har ikkje vore større oppgraderingar i 2025, men det har vore noko mindre

vedlikehaldsarbeid, i hovudsak utført av den faste leigebuaren.  I løpet av året fekk vi gjort el-

installasjonar i badstova, men det står framleis att noko arbeid før ho kan takast i bruk. 

Det vart gjennomført to dugnader (24. mai og 1, november). På dugnaden 1. november

arrangerte hyttestyret også  open dag for lagsfolk. 

Levering av stillas til Bondehytta 

Foto: Rune Bergwitz

Styret i Røkleivhytta: Tormod Bønes (leiar), Olaf
Allmenningen, Sveinung Helgheim, Vigdis
Rønning og Audun Åby.

Frå dugnad på Røkleivhytta november 2025. Foto: Terje Svindseth 

Langtidsplanen frå 2024 har som eitt av punkta at framtida til hyttene skal vurderast.

Lagstyret sette i 2025 ned ei hyttenemnd som skulle vurdere framtida til lagshyttene. Drifta

er ikkje berekraftig, verken økonomisk eller når det kjem til ressursbruk. Dei to plutselege

dødsfalla i Røkleivstyret synte også kor sårbar drifta er, både når det kjem til involverte og til

kjennskap og kunnskap til hyttedrifta. Lagshyttene er heller ikkje mykje i bruk av lagsfolk. 

Tidleg på hausten undersøkte BUL eit samarbeid med Den Norske Turistforening (DNT) om

drift og bruk. DNT ynskte ikkje å få inn i noko samarbeid, sidan dei har utfordringar med

utleige og drift av liknande hytter i eigen portefølje. 

Hyttenemnda til lagsstyret konkluderte med at BUL bør vurdere å selje ei av hyttene. På

grunn av større internt bruk på Bondehytta vart forslaget å selje Røkleivhytta. Hyttestyret

vart orientert etter handsaming i lagsstyret, og saka vil bli vidare handsama på årsmøte i

2026.  

Vidare plan for lagshyttene 

6. Økonomi og forretningsdrift 
Som detaljert rekneskap syner, hadde vi i 2025 ei samla inntekt på om lag 2 900 000 før

renteinntekter og kostnader på om lag 7 300 000.  Som tidlegare år har vi fått

likviditetsoverføring på  4 500 000, der ca 2 500 000 er renteinntekter.  

Medlemsinntekter, leigeinntekter og momskompensasjon er noko høgare enn budsjettert. I

tillegg kom det inn ein del tilskot i samband med oppgraderinga av foajeen. Den største

utgiftsposten er løn og andre personalutgifter, men oppgraderinga av foajeeen vart også dyrare

enn budsjettert. 

Utgifter til hyttene er mindre enn budsjettert, det same er reisekostnadene. Ein del av

avskrivingane som det var budsjettert med, var ferdigstilte ved inngangen av året så også

denne posten vart vesentleg mindre enn planlagt. Resten av postane er det ikkje store

endringar på mot budsjett. 

Frå dugnad på Røkleivhytta november 2025. Foto: Terje Svindseth 

I forretningane har det vore nok eit bra år for hotellet med høgt belegg og gode

gjennomsnittsprisar. Den låge kronekursen har hatt positiv innverknad på utanlandsk

turisme. Det blei bygd ein ny vare-/personalheis i første halvår. 

Kjøkkenet på Kaffistova blei fullstendig rehabilitert i januar og februar. Kaffistova var,

bortsett frå under frukostservering, stengd i denne perioden. Kaffistova hadde ei god

utvikling i 2025, men dei har likevel nokre utfordringar med for ujamn kvalitet på service.

Det er sett i gang eit eige opplæringsprogram for å betre kvaliteten.

Ole Volden-Sandersen blei tilsett som ny hotelldirektør i oktober 2025.

Heimen Husfliden har framleis utfordringar knytt til nedgang i varehandel og den høge

eurokursen. I butikkane har dei likevel merka ein auke i utanlandske turistar.

I juni 2025 kom Liers Husflid i Fredrikstad under Heimen Husfliden-paraplyen. Dei fokuserer

på bunader frå Østfold og bunadstilbehør og har i tillegg eit breitt utval av vakre tekstilar,

klesplagg, interiør og gåver som er rotfesta i norsk og nordisk handverk og design.

Maria Ellingsen Austbø
Organisasjonsrådgivar, BUL . 100 % stilling, 
20 % i permisjon.

Magnus Kringstad
Sportsleg leiar, Idrottslaget. 50 % stilling til 1.4.,
100% stilling frå 1.4. 

Marie Nicolaisen 
Dagleg leiar (vikar), BUL  100 % stilling 1.8. til
31.12.

Jøran Normann
Ansvarleg for utleige/sal/teknikk, BUL. 50 %
stilling. 2/5 av stilling utleigd til Den
Mangfaldige Scenen.

Eirik Tanberg
Dagleg leiar, Idrottslaget. 100 % stilling. (100 %
permisjon 1.5.-12.9.)

Kari Velure
Dagleg leiar. 100 % stilling. (100 % permisjon
1.9. -31.12.)

Simen Wifstad
Administrasjon- og arrangementsansvarleg,
Idrottslaget. 100 % stilling. (Vikar for dagleg
leiar 5.5.-12.9.) 

7 .  T I L S E T T E  P Å  L A G S K O N T O R E T

Det har ikkje vore ulykker eller skadetilfelle
i 2025. Sjukefråveret er lågt. Laget er
medlem i Virke og er som arbeidsgjevar
bunde av “Landsoverkomst for
virksomheter” 

Teknikar Jøran Normann under
Teaterlaget si framsyning Storhammer
i 2025 



Songlaget:
Leiar:  Karianne Johansen
Ole Johan Hildre
Sara-Elisabeth Smith Ånesland  
Mildrid Isungset 
Synnøve Berstad Bjørkelo 
Guro Smedshaug Berge (Vara) 
Amanda Aaserød  (vara) 
Kristina Sundnes (vara)

Idrottslaget:

Leiar: Marius F Schneider
Hilde Abelvik Osnes
Angelica Okparaebo
Brita Nummedal 
Thomas Patey
Kenneth Baranyi Eriksen (vara)
Geir S. Vaage (vara)

Lagsstyret har hatt 8 møte i 2025 og handsama 93 saker. Leiaren eller nestleiaren har
leidd møta.

Teaterlaget:

Leiar: Endre Isachsen Flatmo
Lena Reksnes Sanne
Silje Dahl
Heidi G. Einarsrud 
Håvard Thorsby
Amalie Dalaker 
Eileen Røsholt (vara)

Leikarringen:
Leiar: Elise Birgitte H. Thomassen
Erik Hiltunen
Anna Aarekol
Ane Magrete Valseth
Vebjørn Fauske 
Synnøve Bryde
Sara Sneltorp (vara)
Øystein Krogstie (vara) 

8. VALDE OMBOD I OG FOR BUL
Lagsstyret 2025/2026

Leiar

Nestleiar

Styremedlem

Styremedlem

Styremedlem

1. varamedlem

3. varamedlem

Astrid Marie Grov

Anne Cathrine Johansen

Mari Lundevall

Kjetil Aasen

Sigvart Hansen Eggen

Audun Grüner-Hegge

Steinar Hernes 

Leiar Astrid
Marie Grov
ynskjer
velkommen på
Brusteinsballet
2025. 
Foto: Thor
Hauknes 

Særlagsstyre 25/26

Ordførar: Kari Bjørke
Sveinung Lindaas
Sveinung Helgheim
Vivian Brattsti Sørensen
Vidar Lund
Vigdis Rønning
Terje Svindseth
Karianne Johansen
Magnhild Kaasin (vara)
Marie Nicolaisen (vara, gjekk ut 31.7.) 

Rådet 24/25

Bunadnemnda:
Sigrid Kjøbli
Åse Holen
Anne Cathrine Johansen

Målnemnda:
Håvard Tangen
Marie Nicolaisen
Olav-Johan Øye

15

Vivian Brattsti Sørensen, Anna Fridtun Aarekol, Antina
Schäfer, Anne Cathrine Johansen, Sverre Stausland,
Liv Tabita Øgreid

Landsmøtet i Noregs Ungdomslag

 Astrid Marie Grov, Kjetil Aasen, Terje Svindseth
Årsmøtet i Bygdelagssamskipnaden

Håvard Tangen, Kjetil Aasen 
Årsmøtet i Vikværingen

Vivian Brattsti Sørensen, Vigdis Rønning, Olav
Kårevik, Tonje Kårevik, Terje Svindseth, Kari Bjørke,
Astrid Marie Grov.

Årsmøtet i Det Norske Teatret

Terje Svindseth, Vigdis Rønning, Astrid Marie Grov
Årsmøtet i Dag og Tid

Kjell Åsmund Sunde 
Styret i Norsk Barneblad

Anne Cathrine Johansen, Arne Nordvi.
Rådet i Norsk Barneblad

Astrid Marie  Grov og Anne Cathrine Johansen.
Generalforsamling Den mangfaldige scenen AS

Valde ombod for Bondeungdomslaget i Oslo

Vilde Elise Forfang, Tone Ingvaldsen og Anne
Cathrine Johansen (vara).

Styret i Den mangfaldige scenen AS

Særlaga har hatt regelmessige styremøte gjennom heile året, ofte på møterommet på
Lagskontoret.

15. oktober var det leiarmøte i BUL der særlagsleiarar, leiarar frå hyttestyra og nemndene
var inviterte. På møtet vart det lagt fram planer for dei ulike laga, BUL fekk innspel til
budsjett og møtet drøfta behov for, og arbeid med, nye nettsider. 

Rådet hadde fire vanlege møte i 2025. Det var generalforsamling i Bøndenes hus 12.
mars, og omfram generalforsamling med val av ny revisor 26. november. 

BUL-medlemmar valde til verv i nærskylde organisasjonar
Anne Farseth, styret i European Athletics, medlem av styret i Norges Friidrettsforbund 

Håvard Hasås, styremedlem i  i Bislettalliansen
Astrid Marie Grov, medlem i Målpolitisk råd i Det norske teatret 

Anne Cathrine Johansen, varamedlem Noregs Ungdomslag 
Marie Nicolaisen, varamedlem i Noregs Ungdomslag, varamedlem Målpolitisk råd i Det

norske teatret 
Hilde Osnes, nestleiar i Oslo friidrettskrets

Terje Svindseth, styremedlem i Noregs Ungdomslag, valnemda,  Dag og Tid
Kjetil Aasen, rådsleiar i Målpolitisk råd i Det Norske Teatret, styremedlem i Noregs Mållag  

BUL sine utsendingar til Landsmøte i Noregs Ungdomslag 25.- 27.april . 




